
EZIN AZTURIK BENERE RAMON ARTOLA,
JOSE ZAPIRAIN IRAZTORZA-K

Il onetako ogei egunaz
izango dira lau urte,
zeren azpiko lur bikaneko
beste mundu ortan zaude;
beti, ta beti gu emendilkan
zutzaz oroitzen gerade,
urte askoko lagun maiteaz
ezin aztu naiz benere
zanbait lan eder egina zaude
gure Euskeraren alde.

Ramon Artola, zan aren itza
goitatuba dago beti,
pelotariyen  kanta politak
ondo zenituben jarri;
partiducho bat jokatzen ginan
plaza sarrian zu ta ni,
geroztik kanta polita oyek
entzuten dirade ongi,
biyotzan erdi erdiyan sartzen
bai zayo jende denari.



